
P
rije samo 30-ak godina pokretanje rasprave oko 
rodne (ne)jednakosti predstavljalo je prilično 
kontraverznu temu. No, danas je prepoznata 
nužnost integriranja principa rodne jednakosti 

u sve socijalne sfere. Jedna od značajnih sfera za 
integriranje ove komponente, zasigurno je odgojno-
obrazovni sektor. Ovaj sektor zaslužan je za oblikovanje 
svijesti mladih ljudi i izgradnju njihovih ličnosti, te se stoga, 
može posmatrati i kao indikator gender (ne)jednakosti. 
Saradnja s obrazovnim sektorom kao potencijalnom 
polaznom tačkom izazivanja gender stereotipa, je 
od velikog značaja. Integriranjem komponente rodne 
ravnopravnosti u odgojno-obrazovni sistem, postižemo 
pravednije, gender senzitivno BH obrazovanje, te BH 
društvo uopšte.  

Ova publikacija rezultat je jednogodišnje implementacije 
projekta “Integriranje principa gender jednakosti u 
školama”. Publikacija nudi osnovne informacije o gender 
/ rodnom konceptu, bosanskohercegovačke zakonske 
okvire u vezi s gender pitanjem, rezultate sprovedenih 
anketa u okviru projekta, te navodi mogućnosti 
promoviranja i integriranja principa rodne ravnopravnosti 
u školstvu, kroz primjere dobre prakse u našim školama i 
školama širom svijeta. 

Zahvaljujemo se Kanadskoj vladi koja je prepoznala 
potrebu promicanja i integriranja gender komponente u 
obrazovni sistem BiH i pružila finansijsku podršku bez 
koje implementacija ovog projekta ne bi bila moguća. 

Uvod

Biološke razlike između žena i muškaraca se 
uglavnom ne mjenjaju; postoji ili muški ili ženski 
pol. Ipak, sposobnosti koje im se pripisuju i uloge i 

odgovornosti koje im se dodjeljuju u društvu, razlikuju se 
među kulturama, društvima i istorijskim periodima1. 

Prema Univerzalnoj deklaraciji o demokratiji, demokratiza-
cija društva zasniva se na obezbjeđivanju ravnopravnosti 
njenih članova, ali i članica. Tako je jedan od najvažnijih 
aspekata ravnopravnosti - ravnopravnost po polu. Posti-
zanje demokratije pretpostavlja stvarno partnerstvo između 
žena i muškaraca u vođenju poslova društva u kojem rade, 
te u uslovima jednakosti i komplementarnosti. Muškarci i 
žene se trebaju uzajamno obogaćivati i nadopunjavati 
svojim razlikama, a ne smatrati jedne superiornijim ili 
inferiornijim u odnosu na druge.  

Uzroci rodne nejednakosti upravo su pretpostavke, 
predrasude i stereotipi zasnovane na ulogama muškarca 
i žene u društvu. Rodne uloge dodijeljene su i muškarcima 
i ženama ne biološki, već konvencionalno. Konvencije 
zavise od društva, kulture, tradicije, religije, ali ne od 
prirodnog poretka ili biološke/genetičke predodređenosti. 
Upravo takve konvencije vode ka ustaljenim gender 
stereotipima i predrasudama. Predrasude nije lako 
definisati, pogotovu jer su brojne i različile za svaku 
grupu, no, suštinski se može reći da imati predrasude 
znači imati: stav/mišljenje/procjenu koja nije bazirana na 
poznavanju stvari ili ozbiljnijem promišljanju.

Ravnopravnost po polu ne znači jednostavno uključivanje 
podjednakog broja žena i muškaraca u sve društvene 
aktivnosti niti tretiranje žena i muškaraca na istovjetan 
način.

Ravnopravnost polova podrazumjeva strategiju uklju-
čivanja ženskih i muških interesa i iskustava u razvojne 
programe u svim političkim, ekonomskim i društvenim 

O rodnoj jednakosti

1	 Priručnik za službenike i organe lokalne samouprave zadužene za ravnopravnost spolova, Beograd, 2007.

>>

Rodna jednakost je više 
od sopstvenog cilja. Ona 
je preduslov za reduciranje 
siromaštva, promoviranje 
održivog razvoja i izgradnju 
dobre uprave.

Kofi Anan

Rod (gender) označava 
sociološki i kulturološki 
uvjetovanu razliku između 
muškaraca i žena. Odnosi se 
na sve one uloge i osobine koje 
nisu uvjetovane ili određene 
isključivo prirodnim ili biološkim 
faktorima, nego su prije 
proizvod normi, konvencija 
i tradicije, te su s  tim u vezi 
promjenljive kroz vrijeme.
Pol se odnosi na biološke 
razlike između žena i 
muškaraca (muški i ženski 
pol). One su uglavnom trajne i 
univerzalne.

>>

sferama tako da je dobrobit i za muškarce i za 
žene podjednaka. (UN, 1997)

Uspostavljanje ravnopravnosti po polu 
nije samo pitanje socijalne pravde već je 
neophodno za postizanje društvenog razvoja 
na djelotvoran i efikasan način. To je takođe, 
jedan od neophodnih koraka u eliminaciji 

siromaštva, te je integralni dio razvojne politike 
zasnovane na poštovanju ljudskih prava.

Ono što su prateći koraci postizanja stvarne 
ravnopravnosti među ljudima jeste uvođenje 
posebnih mjera koje će obezbjediti jednake mo- 
gućnosti, a da bi svi zakoni i mjere zaživjeli u praksi 
neophodno je razumjeti zašto nastaje nejedna- 
kost, šta ona sve podrazumjeva i najvažnije, 
nepohodno je željeti da se ponašamo drugačije.

Jednake mogućnosti označavaju politiku, 
principe i mjere koje se sprovode da bi se 
svim ljudima omogućila ravnopravnost u svim 
oblastima života. Ljudi imaju ista prava, koja su 
prvi put definisana Univerzalnom deklaracijom o 
ljudskim pravima, a zatim i posebnim zakonima u 
većini zemalja. Međutim, dugogodišnje iskustvo 
onih koji se zalažu za ljudska prava ukazalo je 
da nije dovoljno zagarantovati ista prava, već da 
je potrebno pružiti svima iste mogućnosti. 

Uvođenje gender koncepta u institucije Bosne i 
Hercegovine, počelo je 1999. godine putem 
određenih aktivnosti, ključne su bile formiranje 

Gender centra s entitetskim vladama i kreiranje uslova 
za početak procesa izgradnje institucionalnih i legalnih 
okvira za sveprisutnost gender-a u BiH. Parlament 
Bosne i Hercegovine je predao prijedlog Zakona o 
rodnoj jednakosti u martu 2003. godine u cilju potpune 
integracije gender koncepta u institucije Bosne i 
Hercegovine. 

Zakon o ravnopravnosti spolova u Bosni i Hercegovini:

-	 Usvojen je u Parlamentu BiH 21.05.2003.g. («Službeni  
glasnik BiH», broj 16/03);

-	 Uređuje, štiti i promovira ravnopravnost spolova 
i garantira jednake mogućnosti svim građanima i 
građankama, u javnoj i privatnoj sferi društva, te 
sprečava direktnu i indirektnu diskriminaciju zasnovanu 
na spolu; 

-	 Spada u posebnu vrstu zakona (lex specialis).

Institucije nadležne za nadgledanje implementacije 
ovog Zakona su:2

•	 Ministarstvo za ljudska prava i izbjeglice Bosne i 
Hercegovine; 

•	 Agencija za ravnopravnost spolova Bosne i 
Hercegovine;  

•	 Gender centar Federacije Bosne i Hercegovine;  
• 	 Gender centar Republike Srpske.

Institucionalni gender mehanizmi razvijeni su i izgrađeni 
na državnom, entitetskom, kantonalnom i opštinskom 
nivou, kreirajući uslove za implementaciju Zakona o 
rodnoj jednakosti u Bosni i Hercegovini

Zakonski okviri u BiH za 
gender pitanja

Moramo se fokusirati na 
ljude kao ljude, bez obzira 
na njihovu rasu, uvjerenje, 
boju ili rod.  .  

Judge Mills Lane

>>

2	 Navedenim insitucijama možete se i obratiti ukoliko primjetite kršenje vaših prava

INSTITUCIONALNI MEHANIZMI ZA GENDER PITANJA3

Državni nivo:

Parlamentarna skupština BiH 
- Komisija za ravnopravnost spolova u BiH

Vijeće ministara BiH

Ministarstvo za ljudska prava i izbjeglice BiH
- Agencija za ravnopravnost spolova BiH

Entitetska razina:

Zastupnički dom parlamenta Federacije BiH 
- Komisija za ravnopravnost spolova

Dom naroda parlamenta Federacije
- Komisija za ravnopravnost spolova

Vlada Federacije BiH
Vlada Republike RS

- nominirane osobe za gender pitanja u svakom 
ministarstvu

Narodna skupština RS
- Odbor za jednake mogućnosti

Gender centar Federacije BiH
Gender centar vlade Republike Srpske

Kantonalni nivo:

Skupštine kantona
- Komisije za gender pitanja

Vlade kantona u Federaciji BiH (10 kantona

Koordinacioni kantonalni odbor za gender 
pitanja

Općinski nivo:

Skupštine općina / Općinska vijeća
- Odbori / komisije za gender pitanja

Kabinet načelnika/ce
- Povjerenstvo za gender pitanja u općinama
- Povjerenstvo za gender pitanja u mjesnim 

zajednicama 

3	 Zakon o ravnopravnosti spolova, Agencija za ravnopravnost spolova, 2007

Oktobra 2006. godine počeo je projekat na nivou 
Tuzlanskog kantona, pod nazivom “Integriranje 
principa gender jednakosti u školama”. Projekat 

je implementiralo Udruženje „Bosanski savjet za pomoć“ 
BOSPO Tuzla, a finansirala ga je Kanadska vlada kroz 
CIDA/LIP program. 

Cilj ovog projekta bio je poboljšati rodne odnose i smanjiti 
rodnu nejednakost u obrazovnom sektoru koji uveliko 
doprinosi usvojenim gender stereotipima u društvu. 
Projekat se fokusirao na rodne stereotipe i promovirao 
obrazovne sisteme koji su osjetljivi na teme u vezi s 
gender-om. 

Posebni ciljevi projekta bili su:
• 	 promovirati jednako učešće muškaraca i žena na svim 

nivoima i područjima učiteljske profesije; 
• 	 identificirati i podići svijest o gender stereotipima u 

udžbenicima i u kompletnom sadržaju nastavnog 
plana; 

• 	 usredsrediti se na mogućnosti ponuđene od strane 
obrazovnih sistema kako bi se istaknula gender uloga 
i gender stereotipi, te ponuditi alternativne i eligatornije 
modele; 

• 	 identificirati i eliminirati pristrasnosti u razredima, koje 
favoriziraju dječake ili djevojčice ili koje nagrađuju ili 
kažnjavaju ponašanje određenog roda; 

• promovirati jednaku participaciju ženskih i muških 
roditelja u svim aspektima edukacije njihove djece; 

Gender edukacija promovirala je kulturu poštovanja, 
prihvatanja, brige i pravde između polova u samim 
razredima. Aktivnosti predviđene ovim projektu podržale 
su djecu, ali i nastavnike/ce i roditelje, da postanu 
aktivni građani tako što su bili upoznati s načinima 
promoviranja i štićenja svojih prava, s načinima kreiranja 
i učestvovanja u demokratskim procesima koji utječu 
na njihove živote i s načinima kreiranja više pravednih i 
učinkovitih sistema. 

Mislim da se danas borimo 
da redefiniramo određena 
stanovišta koja su oduvijek bila 
prisutna, kako bismo najzad 
postigli oslobođenje žene, 
oslobođenje muškarca
i oslobođenje od tačno 
utvrđenih rodnih uloga. 

Fred Ward

Integriranje principa gender 
jednakosti u školama

>>



10                      Put ka rodnoj ravnopravnosti

BOSPO
Projekt korisnici/ce bila su Vijeća roditelja u 3 osnovne 
škole u Tuzlanskom kantonu, O.Š. Banovići, O.Š. Kalesija 
i O.Š. Pazar iz Tuzle. 

Rezultati projekta 

Kroz niz aktivnosti vezanih za izgradnju kapaciteta, 
podizanja svijesti i zagovaračkih radnji, 155 roditelja/
ki, djece i nastavnika/ca su razvili/e bolje razumjevanje 
i svijest o gender (ne)jednakosti, usvojili/e su znanje i 
stekli/e razvijene kapacitete da identificiraju postojeće 
gender nejednakosti u obrazovnom sektoru. Takođe su 
razvili/e kapacitete da sposobno i sigurno dizajniraju 
i implementiraju akcije i zagovaračke napore u cilju 
kreiranja gender osjetljivog školstva. Projekat je putem 
sprovedenih aktivnosti i treninga kreirao više osjetljiva i 
poduzetna Vijeća roditelja u školama i školsku upravu 
koja radi na pravednoj i jednakoj školskoj strukturi. 

Kroz realizaciju projekta su takođe postavljene i osnove za 
uspješan nastavak projektnih aktivnosti i nakon njihovog 
završetka što vodi ka uspostavi pravičnijeg i pogresivnijeg 
školstva u BiH, te pravičnosti i progresivnosti BH društva 
uopšte.

U prvoj fazi projekta održan je niz pripremnih sastanaka s 
udruženjima i školama, te edukacija projektnih korisnika 
i podizanje njihovi svijesti o genderu. Druga faza je 
podrazumjevala izradu i implementiaciju akcionih planova 
sve tri škole, dok je treća faza rezultirala pokretanjem 
zajedničke inicijative za uvođenje gender komponente u 
obrazovni sistem. 

Udruženje BOSPO je održalo 5 dana edukacionih 
treninga za 98 predstavnika/ca osnovnih škola 
Banovići, Kalesija, Pazar i Simin Han (63 pripadnica 

ženskog spola i 35 pripadnika muškog), na slijedeće teme: 
Gender senzitivizacija, Metode olakšavanja rada u grupi i 
Javno zagovaranje.  Putem treninga učesnici/ce su bili/e 
detaljnije upoznati/e s konceptom rodne ravnopravnosti, 
osnažili/e su kapacitete kreiranja i implementiranja 
akcionih planova, te zagovaranja i lobiranja pitanja 
od njihovog interesa. Takođe su stekli/e nova znanja 

Prema statistikama UN-a:

•	 Žene obavljaju 67% 
svjetskoga rada

•	 Zarađuju 10% svjetskog 
dohotka 

•	 Vlasnice su 1% svjetskog 
imetka

•	 Žene čine 70% nepismenih 
	 u svijetu 
•	 Širom svijeta žene zarađuju 

20-50% manje za jednak 
rad nego muškarci 

•	 Od 1.3 milijarde ljudi 
koji žive u potpunom 
siromaštvu 70% su žene

•  	Žene obavljaju između 10 i 
20% direktorskih i upravnih 
poslova 

•  	Žene zauzimaju 10% 
mjesta  
u parlamentima 

•  	5% predsjednica država su 
žene

>>

Podizanje svijesti roditelja/ka, 
nastavnica/ka i djece o gender 
jednakosti

o konceptu i razlici roda i spola, te su nakon održanog 
treninga Gender senzitivizacija, uočili/e i rodne stereotipe 
u školskim udžbenicima za koje su prvobitno rekli/e da su 
gender senzitivni i bez stereotipa.

U drugoj fazi projekta, nakon održanih treninga, 
kreirana su 3 akciona plana (po jedan u svakoj 
školi). Ciljevi akcionih planova usklađeni su 

s prepoznatim potrebama svake škole u vezi s rodnom 
jednakosti. Uporedo s akcionim planovima sprovođena 
je i anketa o roditeljskim stavovima pri odgoju muške i 
ženske djece, koja je distribuirana u sve tri škole (50 
primjeraka po školi).

Osnovna škola Banovići primjetila je mali odziv očeva 
na roditeljske sastanke i informacije (Otvorena vrata), 
stoga je kreirala i implementirala akcioni plan pod nazivom 
“Uključivanje oba roditelja, s fokusom na očevima, u 
roditeljske sastanke i informacije”. Prije nego je akcioni 
školski tim krenuo u sprovođenje aktivnosti za podizanje 
svijesti kod oba roditelja o rodnoj ravnopravnosti, 
organizovali su roditeljski sastanak i napravili gender 
analizu. Na postavljeno pitanje iz ankete „Smatrate li da 
oba roditelja treba da doprinose odgoju svog djeteta?“, 
roditelji su sa 100% odgovorili da je to zajednička obaveza, 
iako je sastanku prisustvovalo  67% majki i 26% očeva 
(ostalih 7% činili su brat, sestra ili nana). 
Akcioni tim u školi je još izvršio i gender analizu u vezi s 
upisom djece u školu. U aprilskom upisnom roku, u O.Š. 
Banovići upisano je 87 polaznika u prvi razred školske 
2007./2008. godine. Djecu je na upis u 68% slučajeva 
dovela majka, 12% otac, a tek 15% i otac i majka, 
dok su u 5% slučajeva djecu na upis dovodili nena i 
djed. Nakon izvršenih analiza i održanog roditeljskog 
sastanka, školski tim je krenuo s aktivnostima podizanja 
svijesti kod oba roditelja o rodu i rodnoj ravnopravnosti. 
Printano je 150 letaka i  40 postera koji su pozivali na 
rodnu ravnopravnost i davali osnovne informacije o 
genderu. Održan je okrugli sto kojem su prisustovali/
e 18 učesnika/ca (14 žena i 4 muškarca). Zaključci 
okruglog stola bili su da bi trebalo razbiti predrasudu 
da je odgoj i vaspitanje djeteta “ženski posao”, te da 
se od slijedeće školske godine treba više posvetiti i 
razbijanju predrasuda kod djece o “muškim” i “ženskim” 
sekcijama. Nakon održanog okruglog stola, akcioni tim 
O.Š. Banovići snimio je radio emisiju i radio džingl, 

Komentari s treninga 
Gender senzitivizacija:

Najvažnija naučena stvar je:

- 	 da trebamo biti 
ravnopravni prema 
svima, bez obzira da li su 
muškarci ili žene i da ih 
razlikujemo po njihovim 
sposobnostima. 

- 	 da postoje posebne 
državne institucije i zakoni 
koji se bave problemom 
ravnopravnosti

- 	 samo saznanje da su žene 
do sada bile zapostavljane

>>

Primjeri dobre prakse u 
osnovnim školama Tuzlanskog 
kantona

kojima je promovirao svoje sprovedene aktivnosti, te 
svrhu i cilj budućih akcija predviđenih akcionim planom 
ove škole. Nakon dvomjesečnih akcija podizanja svijesti, 
O.Š. Banovići održala je završni roditeljski sastanak u 
sklopu svog akcionog plana iI nanovo uradila gender 
analizu posjećenosti sastanka. Novi rezultati pokazali 
su skok od čak 12% više očeva koji su prisustvovali 
roditeljskom sastanku. 

O.Š. Pazar u Tuzli, kreirala je svoj akcioni plan pod nazivom 
“Podizanje svijesti kod djece, roditelja i nastavnika/ca 
o gender ravnopravnosti”. U sklopu svcog akcionog 
plana održala je 3 gender radionice za školsko osoblje, 
roditelje i djecu koja nisu bila obuhvaćena projektom. U 
pripremi materijala za ove radionice koristili su materijale 
s gender radionica koje su se desile u okviru projekta, te 
su iskoristili/e i svoja znanja i vještine koje su stekli putem 
treninga održanih u sklopu projekta. Nakon održanih 
radionica, akcioni tim škole štampao je 100 komada afiša 
i 45 majica s gender porukom. Održan je takođe i okrugli 
sto na kojem je zaključeno da gender edukaciju ne 
trebaju proći samo članovi akcionog tima u sklopu ovog 
projekta, nego cjelokupno školsko osoblje.  Snimljena je 
radio emisija i džingl na lokalnoj radio stanici, te održano 
polusatno gostovanje na kantonalnoj televiziji kako bi 
akcioni tim ove škole upoznao javnost s aktivnostima O.Š. 
Pazar u sklopu projekta i o važnosti i značaju komponente 
rodne ravnopravnosti u školstvu.

O.Š. Kalesija primjetila je da, prije nego što krene s 
konkretnijim akcijama i efektnijim gender porukama u 
svojoj zajednici i školi, prvo mora utvrditi nivo infomisanosti 
građana/ki opštine Kalesija o rodnoj  ravnopravnosti, 
te u skladu s tim nastaviti svoje djelovanje na tom 
polju. S tim u vezi, akcioni tim škole je kreirao i sproveo 
anketu koja je prikupila podatke o nivou infromisanosti 
građana/ki Kalesija o rodnoj ravnopravnosti. Rezultati 
ankete pokazali su da je većina građana/ki upoznato s 
terminom rodne jednakosti, ali da ne prepoznaju rodne 
stereotipe u svom okruženju. Školsko osoblje održalo je 
radni sastanak kome je prisustvovalo 12 predstavnika 
vladinih i nevladinih institucija i udruženja općine Kalesija. 
Učesnici/ce sastanka bili su upoznati sa svrhom i ciljem 
akcionog plana ove škole, te su se dogovorili o zajedničkoj 
saradnji u vezi s budućim aktivnostima koje će sprovesti 
O.Š. Kalesija u svojoj lokalnoj zajednici. Štampano je 350 
letaka s osnovnim informacijama o genderu / rodu, te su 
emitovani radio emisija i džingl na lokalnom radiju u svrhu 
što bolje informisanosti i podizanja svijesti građana/ki 
Kalesije o ovoj temi. Nakon aktivnosti podizanja svijesti 
građana, održana je javna tribina kome je prisustvovao/la 
61 učesnik/ca  (36 ženskog i 25 muškog spola). Zaključak 

Zašto je neophodno 
promovirati ravnopravnost 
spolova

•	 Obrazovanje žena 
doprinosi smanjivanju 
siromaštva.

•	 Naša zemlja je isuviše 
mala, a naše društvo 
isuviše siromašno da 
bismo sebi mogli dozvoliti 
taj luksuz da zanemarimo 
50% ljudskih resursa

>>

BOSPO
ove javne tribine bio je pokretanje inicijative 
za izmjenu i izradu školske dokumentacije 
prilagođene za oba pola, za reviziju udžbenika 
kako bi bili gender senzitivni, te izmjenu 
kriterija za zapošljavanje koji su trenutno 
diskriminatorni za ženski pol. Osnovna škola 
Kalesija takođe, od 2007/2008 školske godine 
uvodi i novu školsku sekciju – sekciju o ljudskim 
pravima, koja će se baviti i temom gendera 
/ rodne jednakosti, te posebno promocijom 
ženskih ljudskih prava čijih su kršenja postali 
svjesni tek putem ovog projekta.

Sve tri škole prepoznale su potrebu za 
gender senzitivizacijom školskih udžbenika i 
dokumentacije, te su stoga odlučile pokrenuti 
zajedničku inicijativu za uvođenje gender 
komponente u odgojno-obrazovni sistem i tom 
aktivnosti finalizirati svoje akcione planove. 

Incijativa za uvođenje 
gender komponente u 
odgojno-obrazovni 
sistem

U završnoj fazi projekta, BOSPO je 
održao radionicu i javnu raspravu na 
temu “Put ga gender jednakosti”. Na 

radionici su prezentirani rezultati sprovedene 
ankete u tri škole pod nazivom “Roditeljski 
stavovi o odgoju muške i ženske djece”. Anketni 
uzorak iznosio je 119 roditelja (71 majka i 48 
očeva), a rezultati iz sve tri škole pokazuju da 
su roditelji svjesni rodne problematike, no da 
im je iz iste potrebna dodatna edukacija kako bi 
uspjeli prepoznati i kod sebe gender stereotipe i 
nejednakost, te konsekventno primjeniti princip 
rodne jednakosti pri odgoju i vaspitanju svoje 
djece (kompletni rezultati ankete prikazani su 
na kraju ove publikacije). 

Javnoj raspravi u septembru prisustvovao/la je 
19 učesnika/ca, a rezultirala je potpisivanjem 
Pisma inicijative za uvođenje gender 
komponente u odgojno-obrazovni sistem 
koje je inicirano od strane Udruženja BOSPO 

i Vijeća škola i roditelja Tuzlanskog kantona. 
Podršku pismu dali su predstavnici Gender 
Centra Federacije BiH, Pedagoškog zavoda 
Tuzla, Referentna grupa Tuzla, Udruženje 
Vesta, te predstavnici 4 osnovne {kole 
TK (Banovi}i, Kalesija, Pazar i Simin Han. 
Potpisano pismo inicijative zajedno s pismima 
podrške inicijativi, proslijeđeno je Ministarstvu 
obrazovanja, nauke, kulture i sporta TK. 

Na ovoj završnoj aktivnosti projekta, školama su 
dodijeljena priznanja i zahvalnice za saradnju 
i doprinos projektu, te je distribuiran po jedan 
primjerak dokumentarnog filma o zakonu o 
ravnopravnosti spolova u BiH, snimanog od 
strane Kuće plamena mira iz Tuzle.

Podaci: 

U sklopu akcionih planova škola dizajnirani 
su i printani promotivni materijali (40 postera, 
400 afiša, 45 majice), snimljene i emitovane 
3 radio emisije s džinglovima. Održane su 3 
gender radionice (Tuzla), 2 okrugla stola (Banovići, 
Tuzla) i 1 javna tribina (Kalesija). Sprovedene su 2 
ankete, ukupan broj anketiranih građana/ki iznosio 
je 537 (427 građana/ki u Banovićima i 110 u 
Kalesiji). Većina projektnih aktivnosti medijski je 
propraćena putem lokalnih televizijskih i radio 
stanica. 

U okviru cjelokupnog projekta dizajnirano 
je i distribuirano 470 afiša, 250 letaka, 140 
komada postera i 45 majica. Printanim 
materijalima pružena su osnovna znanja o 
konceptu roda, spola, te rodnoj jednakosti i 
zakonskim regulacijama iste.

Dodatna postignuća projekta

Tokom realizacije projekta Udruženje BOSPO 
je organizovalo i dodatne aktivnosti, poput 
organizovanja treninga Gender senzitivizacija za 
O.Š. Simin Han koja je bila jako zainteresovana 
za projektnu tematiku, no inicijalno nije bila 
obuhvaćena projektom. Gender treningu 
prisustvovala/e su 22 učesnika/ce (19 ženskog 
spola i 3 muškog). 

Uspostavljena je saradnja s Udruženjem 
Vijeća škole i roditelja TK kome je ovaj projekat 

bio inspiracija za pokretanje kampanje ‘Uvedimo gender 
komponentu u obrazovni sistem’ realiziranu na području 
Tuzlanskog kantona (u sklopu ove kampanje, 12 osnovnih 
škola na području TK dobilo je gender senzitivne tablice 
na vratima: pedagog – pedagogica i sl.). 

Udruženje BOSPO je takođe kontaktiralo Udruženje 
Genesis iz Banja Luke uz pomoć kojeg je nabavljena 
gender brošurica za djecu, te Kuću plamena mira preko 
koje je BOSPO opskrbio sve 4 škole (Banovići, 
Kalesija, Pazar i Simin Han) dokumentarnim filmom 
“Zakon o ravnopravnosti spolova u BiH”. 

Udruženje BOSPO je takođe učestovalo na sastanku 
Komisije za ravnopravnost spolova TK, te je poslalo po 
dogovoru prijedloge, prepoznate putem implementacije 
projekta, za gender ackioni plan ove Komisije.

BOSPO je u toku sprovođenja projektnih aktivnosti 
ostvario dobru saradnju s OSCE-om, Odjelom za 
obrazovanje u Tuzli i Regionalnim centrom Vijeća roditelja 
škola Tuzlanskog kantona. Takođe je ostvarena i dobra 
saradnja s upravama škola Banovići, Kalesija, Pazar i 
Simin Han.  

I u narednom periodu BOSPO će nastaviti svoje aktivnosti 
na animiranju i osnaživanju građana da prepoznaju 
gender nejednakosti u BiH školstvu i BiH društvu uopšte. 

Spolne uloge su uloge 
koje se dodjeljuju ženama 
i muškarcima zavisne od 
kulturoloških normi i tradicije. 
Najčešće, spolne uloge 
jesu rezultat stereotipnih 
predodžbi i pretpostavki o 
tome kako žene i muškarci 
trebaju i mogu da se 
ponašaju. Spolne uloge 
postaju problematične onda 
kada društvo ulogama 
vezanim za jedan spol - 
najčešće muški - pripisuje 
veću vrijednost nego 
ulogama vezani za drugi spol. 

>>

BOSPO

PRIKAZ REZULTATA ANKETE

“Roditeljski stavovi o odgoju muške 
i ženske djece”



16                      Put ka rodnoj ravnopravnosti

BOSPO
ANALIZA ANKETE

RODITELJSKI STAVOVI O ODGAJANJU MUŠKE I 
ŽENSKE DJECE

O.Š. Banovići, Banovići

Broj anketiranih:		  45 
Prosječna dob:		  31-40		
Prosječno obrazovanje: 	 SSS		

OPĆI DIO UPITNIKA

TVRDNJE Slažem se
Djelimično se 

slažem
Ne slažem se

Ne želim 
odgovoriti

1
Smatram da postoje rodni stereotipi u 
obrazovanju.

24, 45 % 28, 89 % 6, 66 % 40 %

2
Upoznat/a sam sa odredbama Zakona o 
ravnopravnosti spolova u BiH.

57, 78 % 24, 45 % 2, 22 % 15, 55 %

3
Majka treba imati važniju ulogu u vaspitanju i 
odgoju djece nego otac.

11, 11 % 26, 66 % 60 % 2, 23 %

4
Smatram da kada se dijete razboli  majka 
treba voditi veću brigu o njemu nego otac.

17, 78 % 15, 55 % 64, 45 % 2, 22 %

5
Pri vaspitanju djece dječacima treba dozvoliti 
nešto više slobode nego djevojčicama.

4, 45 % 17, 78 % 75, 55 % 2, 22 %

6
Školovanje je danas potrebnije muškarcima 
nego ženama.

4, 45 % 6, 66 % 84, 44 % 4, 45 %

7
Majke trebaju više pomagati djeci pri izradi 
zadaće nego očevi

6, 66 % 13, 34 % 80 %

8
U mojoj obitelji oba roditelja ulažu istu 
količinu vremena za brigu oko djece.

57, 78 % 20 % 15, 55 % 6, 67 %

9
Podjela na muške i ženske poslove i 
zanimanja je osnovana i treba postojati.

26, 67 % 20 % 51, 11 % 2, 22 %

10

Dječaci i djevojčice trebaju se ohrabriti da se 
podjednako uključuju u sve školske aktivnosti 
(fudbal, ritmika, folklor)?

100 %

11

Dječaci i djevojčice se trebaju uključivati 
u iste van-nastavnim aktivnostima (ples, 
kompjuteri, strani jezici, pohađanje utakmica 
/ predstava)

95, 55 % 4, 45 %

12

Smatram da bi bilo korisno uvrstiti seksualnu 
edukaciju (humani odnos između spolova, 
reproduktivno zdravlje, spolno prenosive 
bolesti i HIV/AIDS…), u redovni nastavni 
program.

62, 22 % 22, 22 % 8, 89 % 6, 67 %

13
Smatram da su muškarci i žene adekvatno 
zastupljeni u školskim udžbenicima.

40 % 42, 22 % 13, 33 % 4, 45 %

14
Smatram da mi trebaju savjeti i pomoć u 
procesu rasta i edukacije mog djeteta.

20 % 20 % 53, 33 % 6, 67 %

15
Podržavam nastavni program koji ima za cilj 
prevazilaženje rodnih stereotipa

53, 35 % 15, 55 % 2, 22 % 28, 88 %

Po Vašem mišljenju uloga oca je: 
-	 uloga oca i majke je potpuno ista ukoliko 

imaju isto vremena, s tim da otac treba 
voditi više brige o stvaranju uslova za život

-	 da pruži moralnu podršku svom djetetu i 
razvija mu kulturne navike, pruži edukativnu 
pomoć kada to zatreba, uči dijete etičkim 
i socijalnim vrijednostima, ravnopravno 
učestvuje u odgajanju djeteta

-	 da vaspita, odgaja i njeguje svoju djecu
-	 da bude zaštitnik porodice, autoritet, ali i 

dobar prijatelj svojoj djeci, da ima uvijek 
vremena za igre, posebno sa sinovima 
(fudbal i ostale grublje igre)

Po Vašem mišljenju uloga majke je: 
-	 Da vodi računa o kući i porodici 
-	 Da ima autoritet kod djece, ali uspjeva 

praviti kompromise i porodicu uvijek držati 
na okupu, biti rame za plakanje svojoj 
djeci

-	 Da se brine o djetetu, vaspitava ga, 
savjetuje, odgaja

-	 Vaspita djecu da im obezbijede sve 
potrebno za njihovo sretnije i bolje 
djetinjstvo

-	 Da uči djecu lijepim stranama života, da 
budu nježna i nauče da vole

Djevojčice trebaju biti odgajane tako da:
-	 Se više savjetuju s majkom, nego s ocem
-	 Budu dostojanstvene, moralne, ravno-

pravne na mnogim poljima s dječacima, 
hrabre, da poštuju starije i tradiciju, vrijedno 
uče i rade, posjeduju kulturu življenja

-	 Budu svjesne sebe i okoline u kojoj 
žive, poštuju sve društvene vrijednosti, 
obezbjede sebi egzistenciju i budu 
neovisne

-	 Imaju slobodu mišljenja, da jednako 
učestvuju u školskim i sportskim aktiv-
nostima ko je to njhova želja

-	 Budu skromne, poslušne, obrazovane, 
uključene u sve druge grane za koje imaju 
afinitete

-	 Budu kulturne, školovane, da se uče 
kućnim poslovima, jer će im to trebati

-	 Pomognu mami oko sređivanja kuće

Dječaci trebaju biti odgajani tako da:
-	 Budu ponosni, hranri, dobri, pošteni i 

moralni, vrijedni, dobri đaci, dobri ljudi, 
džentlmeni, kulturni

-	 Prihvataju sve vrste zadataka i poslova
-	 Poštuju više ženski spol, uzmu više učešća 

u kućnim poslovima, poštuju društvene 
vrijednosti

-	 Budu stub porodice i poštuju ženski pol
-	 Više razgovaraju s ocem, jer on poznaje 

muške hirove
-	 Budu lijepo vaspitani, pametni i odgovorni
-	 Pomažu ocu i majci
-	 Završe svoje školovanje
-	 Više poštuju ženski spol, uzmu više učešća 

u kućnim poslovima

Kojim akcijama roditelji/škola mogu pod-
staknuti ravopravnost spolova?
-	 Roditelji svojim odnosom i odgajanje 

djevojčica i dječaka,a  škole kroz nastavne 
programe i planove

-	 uvođenjem domaćinstva kao predmeta u 
nastavu (kuhanje, aranžiranje, čišćenje), 
podsticanjem dječaka i djevojčica u 
uključivanje u tkz. muške / ženske sekcije

-	 Zajedničkom igrom kako bi ostvarili što 
bolju komunikaciju

-	 Takve akcije ne postoje, samo zakoni i 
savjest čovjeka

-	 Podsticanjem dječaka i djevojčica u uklju-
čivanje u tkz. muške i ženske sekcije

-	 Održavanjem seminara s stručnim eksper-
tima

BOSPO
ANALIZA ANKETE

RODITELJSKI STAVOVI O ODGAJANJU 
MUŠKE I ŽENSKE DJECE

O.Š. Kalesija, Kalesija

Broj anketiranih:		  36 
Prosječna dob:		  36-40		
Prosječno obrazovanje: 	 SSS		

      
OPĆI DIO UPITNIKA

TVRDNJE Slažem se
Djelimično se 

slažem
Ne slažem se

Ne želim 
odgovoriti

1
Smatram da postoje rodni stereotipi u 
obrazovanju.

8.57 % 40 % 17.15 % 34.28 %

2
Upoznat/a sam sa odredbama Zakona o 
ravnopravnosti spolova u BiH.

28.58 % 45.71 % 14.28 % 11.43 %

3
Majka treba imati važniju ulogu u vaspitanju i 
odgoju djece nego otac.

22.85 % 22.85 % 51.45 % 2.85 %

4
Smatram da kada se dijete razboli  majka 
treba voditi veću brigu o njemu nego otac.

28.58 % 8.57 % 62.85 %

5
Pri vaspitanju djece dječacima treba dozvoliti 
nešto više slobode nego djevojčicama.

5.71 % 8.57 % 85.72 %

6
Školovanje je danas potrebnije muškarcima 
nego ženama.

2.85 % 5.71 % 91.44 %

7
Majke trebaju više pomagati djeci pri izradi 
zadaće nego očevi

8.57 % 17.14 % 74.29 %

8
U mojoj obitelji oba roditelja ulažu istu 
količinu vremena za brigu oko djece.

71.45 % 17.20 % 8.55 % 2.80 %

9
Podjela na muške i ženske poslove i 
zanimanja je osnovana i treba postojati.

40 % 45.71 % 14.29 %

10

Dječaci i djevojčice trebaju se ohrabriti da se 
podjednako uključuju u sve školske aktivnosti 
(fudbal, ritmika, folklor)?

88.60 % 8.60 % 2.80 %

11

Dječaci i djevojčice se trebaju uključivati 
u iste van-nastavnim aktivnostima (ples, 
kompjuteri, strani jezici, pohađanje utakmica 
/ predstava)

91.44 % 5.71 % 2.85 %

12

Smatram da bi bilo korisno uvrstiti seksualnu 
edukaciju (humani odnos između spolova, 
reproduktivno zdravlje, spolno prenosive 
bolesti i HIV/AIDS…), u redovni nastavni 
program.

34.29 % 34.29 % 22.85 % 8.57 %

13
Smatram da su muškarci i žene adekvatno 
zastupljeni u školskim udžbenicima.

34.29 % 34.29 % 25.71 % 5.71 %

14
Smatram da mi trebaju savjeti i pomoć u 
procesu rasta i edukacije mog djeteta.

14.29 % 25. 71 % 60 %

15
Podržavam nastavni program koji ima za cilj 
prevazilaženje rodnih stereotipa

55.30 % 15.30 % 5. 80 % 23.60 %

Po Vašem mišljenju uloga oca je: 
-	 da hrani i vodi brigu o svojoj porodici, 

finansira ili obezbjeđuje ih materijalno
-	 briga o porodici, odgajanje i vaspitanje
-	 pored rada u preduzeću, treba voditi brigu 

o porodici, rastu i razvoju djece, odgoju i 
vaspitanju

-	 školovanje djece, vaspitanje
-	 glava kuće čija je obaveza i dužnost obez- 

bjediti materijalne uslove za život i 
školovanje

Po Vašem mišljenju uloga majke je: 
-	 da čuva, odgaja i brine o svojoj djeci, 

razgovara s njima i pomaže im, odvaja ih 
od lošeg, upućuje ih na lijepo

-	 pravilan odgoj djece i njihovo školovanje
-	 vaspitanje i razgovor s djecom
-	 kućni poslovi, briga o djeci
-	 domaćica koja brine o kući i drugim 

poslovima

Djevojčice trebaju biti odgajane tako da:
-	 poštuju i slušaju roditelje i starije osobe, 

pomažu drugima u nevolji, ne zanemaruju 
druge

-	 sutra mogu samostalno živjeti i raditi, 
odlučivati o svemu 

-	 briga o porodici, higijeni, vaspitanju, 
zdravlju i ishrani

-	 budu iskrene prema roditeljima i ostalima, 
poslušne, odgovorne 

-	 pametne, školovane, obrazovane, prijatne, 
poslušne, aktivne u svemu

-	 ne osjećaju ugroženost/oštećenost jer su 
djevojčice

Dječaci trebaju biti odgajani tako da:
-	 budu pažljivi, humani, poštuju roditelje i 

sve ostale oko sebe
-	 budu vrijedni, pošteni, školovani, sposobni 

sutra samostalno živjeti
-	 briga o kući i djeci
-	 budu odgovorni i iskreni
-	 vaspitani, obrazovni i aktivni u svemu
-	 ne steknu osjećaj dominacije i superiornosti 

zato što su dječaci

Kojim akcijama roditelji / škola mogu pod-
staknuti ravopravnost spolova?
-	 Učestvovati u nekim humanim akcijama, 

npr. pomaganje djeci bez roditelja
-	 Školske aktivnosti bi trebale ići u drugom 

pravcu, a ne da se bave ravnopravnosti 
spolova, jer će razlika uvijek postojati

-	 Uključivanje u sportske aktivnosti, upis na 
studije

-	 Odgojem o ravnopravnosti spolova
-	 Razgovor, edukacija, radionice, mediji...
-	 Predavanjima u školi

BOSPO
ANALIZA ANKETE

RODITELJSKI STAVOVI O ODGAJANJU 
MUŠKE I ŽENSKE DJECE

O.Š. Pazar, Tuzla

Broj anketiranih:		  38 
Prosječna dob:		  36-40		
Prosječno obrazovanje: 	 SSS		

      

OPĆI DIO UPITNIKA

TVRDNJE Slažem se
Djelimično se 

slažem
Ne slažem se

Ne želim 
odgovoriti

1
Smatram da postoje rodni stereotipi u 
obrazovanju.

28. 95 % 42. 10 % 15. 79 % 13. 16 %

2
Upoznat/a sam sa odredbama Zakona o 
ravnopravnosti spolova u BiH.

44. 74 % 31. 58 % 15. 79 % 7. 89 %

3
Majka treba imati važniju ulogu u vaspitanju i 
odgoju djece nego otac.

13. 16 % 31. 58 % 55. 26 %

4
Smatram da kada se dijete razboli  majka 
treba voditi veću brigu o njemu nego otac.

15. 79 % 18. 42 % 65. 79 %

5
Pri vaspitanju djece dječacima treba dozvoliti 
nešto više slobode nego djevojčicama.

13. 16 % 5. 26 % 81. 58 %

6
Školovanje je danas potrebnije muškarcima 
nego ženama.

5. 26 % 2. 63 % 89. 48 % 2. 63 %

7
Majke trebaju više pomagati djeci pri izradi 
zadaće nego očevi

7. 89 % 10. 53 % 81. 58 %

8
U mojoj obitelji oba roditelja ulažu istu 
količinu vremena za brigu oko djece.

28. 95 % 31. 58 % 36. 84 % 2. 63 %

9
Podjela na muške i ženske poslove i 
zanimanja je osnovana i treba postojati.

18. 42 % 31. 58 % 36. 84 % 2. 63 %

10

Dječaci i djevojčice trebaju se ohrabriti da se 
podjednako uključuju u sve školske aktivnosti 
(fudbal, ritmika, folklor)?

86. 85 % 5. 26 % 5. 26 % 2. 63 %

11

Dječaci i djevojčice se trebaju uključivati 
u iste van-nastavnim aktivnostima (ples, 
kompjuteri, strani jezici, pohađanje utakmica 
/ predstava)

100 %

12

Smatram da bi bilo korisno uvrstiti seksualnu 
edukaciju (humani odnos između spolova, 
reproduktivno zdravlje, spolno prenosive 
bolesti i HIV/AIDS…), u redovni nastavni 
program.

65. 79 % 18. 42 % 5. 26 % 10. 53 %

13
Smatram da su muškarci i žene adekvatno 
zastupljeni u školskim udžbenicima.

23. 68 % 34. 22 % 5. 26 % 10. 53 %

14
Smatram da mi trebaju savjeti i pomoć u 
procesu rasta i edukacije mog djeteta.

34. 22 % 39. 47 % 23. 68 % 18. 42 %

15
Podržavam nastavni program koji ima za cilj 
prevazilaženje rodnih stereotipa

78. 95 % 10. 53 % 5. 26 % 5. 26 %

BOSPO
Po Vašem mišljenju uloga oca je: 

-	 da izdržava porodicu i materijalno 
doprinosi porodici

-	 FIMO – fizičko i materijalno obezbje-
đenje

-	 Zajedno s majkom učestvuje u 
odgajanju i vaspitanju djece

-	 Vaspitno-odgojna uloga važna kao i 
uloga majke

-	 Važna, no ne baš kao uloga majke
-	 Da u svako doba bude uključen u odra-

stanje, obrazovanje i vaspitanje djece
-	 Da izdržava porodicu i podjednako 

utječe na vaspitanje djece
-	 Briga o porodici, podjela kućnih 

poslova, vaspitanje djece
-	 Uzor sinovima, da razgovara više s 

muškom djecom
-	 Da brine o egzistenciji porodice, 

donosi važne odluke kod odgoja, 
vaspitanja i školovanja djece

-	 Da štiti i nabavi sve što je potrebno
-	 Prijatelj i autoritet djetetu

Po Vašem mišljenju uloga majke je: 
-	 da se brine o djeci i kući
-	 odgoj, njega, hrana
-	 svakodnevne preteće potrebe doma-

ćinstva
-	 odgaja, vaspitava, pere, kuha, brine 

se o svemu
-	 domaćinska uloga
-	 vaspitno-odgojna veća od očeve
-	 najvažnija uloga, majka je stub koji i 

oca čini pravim čovjekom
-	 Maksimalna podrška djetetu, ljubav, 

pažnja, imati stalno vremena za djecu
-	 Odgoj i vaspitanje djece zajedno s ocem
-	 Drži obitelj na okupu, doprinosi 

poboljšanju finansijske situacije

Djevojčice trebaju biti odgajane tako da:
-	 budu dobre majke i supruge
-	 ili da slušaju muža ili da budu muško u 

kući
-	 da budu obrazovane, poštuju rodi-

telje, nastavnike, vole svoju zemlju
-	 brinu za roditelje, gaje ljubav prema 

braći, sestrama, steknu veći stepen 
obrazovanja

-	 se upoznaju od početka s teretom i 
obavezama koje nosi žena, bez obzira 
na profesiju one ostaju žene i majke i 
stubovi svake kuće, ali ravnopravne u 
donošenju svih odluka u životu     

-	 samostalne, odlučne, duhovite i 
spremne da kroz život kroče rame uz 
rame s muškarcima

-	 poštuju roditelje i starije, slušaju 
savjete odraslih, nastavnika, ali da 
ne smijud ozvoliti maltretiranje ni od 
koga, da se bore za svoja prava

-	 paze na svoje ponašanje, da budu 
mirnije, skromnije da se oblače

-	 budu samostalne, imaju samo-
pouzdanja, da su obrazovane i 
ravnopravne s dječacima

-	 budu poslušne i dobre, ali da se znaju 
postaviti u društvu

Dječaci trebaju biti odgajani tako da:
-	 poštuju sebe i druge, cijene moralne 

vrednote, vjeruju samo u svoj rad i 
poštenje, cijene obrazovanje i nauku

-	 budu pod jakom disciplinom, budu 
snalažljivi i hrabri

-	 poštuju djevojčice, ne podcjenjuju 
ulogu žene

-	 budu obrazovani i dobri radnici
-	 poštuju i vole sestre i majke, da ne 

misle da im njihov pol pruža ulogu 
pametnijeg i važnijeg

-	 budu mirniji, kulturniji i paze na svoje 
ponašanje

-	 da poštuju starije i znaju se snalaziti u 
raznim životnim situacijama

-	 imati čvrst stav o sebi, uvažavati druge, 
poštovati sebe i ostale

Kojim akcijama roditelji / škola mogu 
podstaknuti ravopravnost spolova?

-	 sportske aktivnosti (djevojčice, dje-
čaci)

-	 edukacijom, otvorenim razgovorom
-	 razgovorima, seminarima, sekcijama, 

igrama i odgojem

BOSPO
RODITELJSKI STAVOVI O ODGAJANJU 

MUŠKE I ŽENSKE DJECE

Lični podaci (zaokružiti)

Spol:							       M			   Ž

Dob:			   -25		  26-30		  31-35		  36-40		  40+

Profesija:		  ___________________

Obrazovanje:		  Osnovno	 SSS		  VŠS		  VSS		  Mr/dr

Koliko djece imate:					     Broj M: ___ 		  Broj Ž: _____

OPĆI DIO UPITNIKA

TVRDNJE Slažem se
Djelimično se 

slažem
Ne slažem se

Ne želim 
odgovoriti

1
Smatram da postoje rodni stereotipi u 
obrazovanju.

2
Upoznat/a sam sa odredbama Zakona o 
ravnopravnosti spolova u BiH.

3
Majka treba imati važniju ulogu u vaspitanju i 
odgoju djece nego otac.

4
Smatram da kada se dijete razboli  majka 
treba voditi veću brigu o njemu nego otac.

5
Pri vaspitanju djece dječacima treba dozvoliti 
nešto više slobode nego djevojčicama.

6
Školovanje je danas potrebnije muškarcima 
nego ženama.

7
Majke trebaju više pomagati djeci pri izradi 
zadaće nego očevi

8
U mojoj obitelji oba roditelja ulažu istu količinu 
vremena za brigu oko djece.

9
Podjela na muške i ženske poslove i 
zanimanja je osnovana i treba postojati.

10

Dječaci i djevojčice trebaju se ohrabriti da se 
podjednako uključuju u sve školske aktivnosti 
(fudbal, ritmika, folklor)?

12
Dječaci i djevojčice se trebaju uključivati u iste 
van-nastavnim aktivnostima (ples, kompjuteri, 
strani jezici, pohađanje utakmica / predstava)

13

Smatram da bi bilo korisno uvrstiti seksualnu 
edukaciju (humani odnos između spolova, 
reproduktivno zdravlje, spolno prenosive 
bolesti i HIV/AIDS…), u redovni nastavni 
program.

14
Smatram da su muškarci i žene adekvatno 
zastupljeni u školskim udžbenicima.

15
Smatram da mi trebaju savjeti i pomoć u 
procesu rasta i edukacije mog djeteta.

16
Podržavam nastavni program koji ima za cilj 
prevazilaženje rodnih stereotipa

BOSPO
Po Vašem mišljenju uloga oca je: 

Po Vašem mišljenju uloga majke je: 

Djevojčice trebaju biti odgajane tako da :

Dječaci trebaju biti odgajani tako da :

Kojim akcijama roditelji / škola mogu podstaknuti ravopravnost spolova ?

Anketa pripremljena od strane nevladine organizacije BOSPO i Gender Centra Federacije BiH u 
okviru Projekta: Integriranje principa gender jednakosti u školama, finasiranog od strane: CIDA 
LIP Kanadska ambasada

Zahvaljujemo na saradnji!



24                      Put ka rodnoj ravnopravnosti

BOSPO

q  GRČKA

Kao primjer dobre prakse, Grčka je implementirala 
poslovni plan “Obrazovanje i inicijalne profesionalne 
obuke” koji obuhvata mjere i akcije za:
• Senzitivizaciju nastavnika i interventni programi za 

promovisanje ravnopravnosti polova;
• 	 Konsultacije i programi savjetovanja o izboru karijere;
• Studiju o nastavnim materijalima – piručnicima za 

nastavnike/ce;
• 	 Izradu pomoćnog obrazovnog materijala o uvo-

|enju tema koje se bave polovima u obrazovnim 
procedurama;

• 	 Strukture za kontrolu i promovisanje obrazovnih politika 
s obzirom na ravnopravnost;

• 	 Uspostavljanje Opservatorija za praćenje i evaluaciju;
• 	 Do-diplomski naučni i tehnološki programi namjenjeni 

ženama;
• 	 Post-diplomski naučni i tehnološki programi namjenjeni 

ženama;
• 	 Podršku aktivnosti ženskih istraživanja u sektorima u 

kojim su nedovoljno zastupljene;
• 	 Osnaživanje studija i istraživanja o ženskim pitanjima.

q  FRANCUSKA

Svake godine, Ministarstvo za jednakost i ravnopravnost 
polova na radnom mjestu dodjeljuje Nagrade za naučna i 
tehnološka zanimanja za 600 djevojčica, gdje je nagrada 
za svaku pojedinku € 800. Nagrade, raspodjeljene po svim 
regionima u Francuskoj, se dodjeljuju djevojčicama koje se 
na više obrazovanje upisuju na naučne i tehničke smjerove, 
što pokazuje naglašenu nedovoljnu zastupljenost žena u 
sferi koja nudi značajne mogućnosti zapošljavanja.

Najvažniji dar koji neko može 
pokloniti djevojci jeste
 vjera u njenu sopstvenu 
snagu kao individue, u njenu 
vrijednost bez obzira na njen 
rod, te poštovanje prema 
njoj kao prema osobi s 
potencijalom. 
 
Emilie Buchwald

Primjeri dobre prakse u drugim 
zemljama4

4	 Više primjera u Završnom izvještaju Grupe specijalista za promocija gender mainstreaming-a u školama, 	
	 Savjet Evrope 2004.

>>

BOSPO
q  LUKSEMBRUG 

Program razvoja svijesti o genderu namijenjen 
je djeci uzrasta 4 – 6 godina u predškolskim 
ustanovama, njihovim vaspitačima/nastavni-
cima i osoblju koje je uključeno u obuku. 
Gender-edukacija uzima u obzir razlike 
između žena i muškaraca i nudi im mogućnost 
za individualni razvoj izvan konteksta 
tradicionalnih uloga.

q  NJEMAČKA, GRČKA, IRSKA, ITALIJA

Revizija udžbenika (gender senzitivni udžbe-
nici).

q  NJEMAČKA

Organizovanje kampova za vrijeme školskih 
raspusta na kojim dječaci uče kako da njeguju 

povrijeđene životinje, a djevojčice uče da 
prave tehničke predmete i dijelove.

2001. godine je takođe pokrenuta nacionalna 
kampanja “Dan djevojčica”. 39 preduzeća, 
lokalnih vlasti, univerziteta i istraživačkih 
centara je organizovalo informativni dan o 
izboru karijere, posebno za djevojčice. 25. 
aprila 2002. godine, više od 1,200 skupova 
koje su organizovala preduzeća, istraživački 
centri, univerziteti i lokalne vlasti je za 40,000 
djevojčica moglo pružiti ideje o tehničkom 
funkcionisanju u profesionalnom životu kroz 
prikaze uzbudljivih i zabavnih programa. Bilo 
da se radi o prirodnim naukama ili tehnologiji, 
politici ili medijima – na “Danu djevojčica” 
djevojčice mogu da dobiju uvid u većinu 
različitih oblasti zanimanja

BOSPO

Projekat pod nazivom “Integriranje principa 
gender jednakosti u školama”  od velike je 
važnosti za Tuzlanski kanton (TK) s obzirom 
da je prvi projekat te vrste koji je sproveden u 
TK. Projekat je i od općeg šireg značaja, jer je 
ponudio opcije i informacije pomoću kojih i 
druge škole Tuzlanskog kantona, ali i širom 
Bosne i Hercegovine, mogu primjeniti metode 
integriranja gender komponente prateći 
primjere škola koje su bile obuhvaćene 
ovim projektom. Također, želimo istaći da 
je saradnja sa nevladinom organizacijom 
BOSPO generalno na zavidnom nivou, tako 
da smo izuzetno dobro saradjivali i za vrijeme 
ovog projekta.

Sadmira Kotorić, 
stručna savjetnica Gender Centar 

Federacije BiH

Kroz aktivnosti projekta implementiranog 
od strane BOSPO udruženja, primjećeno 
je da je u školama neophodno razgovarati 
o ovoj temi sa učenicima/cama, roditeljima 
i nastavničkim osobljem i razvijati kod njih 
gender senzitivnost i prevazilaženje gender 
stereotipa. Način rada koji je preporučljiv su 
pedagoško-psihološke radionice, projekti, te 
formiranje sekcije koja će se baviti gender 
pitanjima. Na kraju, želim samo istaći da je 

saradnja članova Udruženja sa nevladinom 
organizacijom BOSPO značajno doprinosila 
razvoju Udruženja vijeća škola i roditelja TK 
i  demokratskim procesima u našoj zajednici. 
Nadamo se još dugoj saradnji i zajedničkim 
aktivnostima.

                                                                       
 Senada Pepeljak, 

predsjednica Udruženja 
Vijeća škola i roditelja TK

Roditelji, učenici/ce i nastavnici/ce su putem 
nekoliko radionica u okviru ovog projekta, 
došli do saznanja o gender problematici, te 
o načinu animacije i upoznavanja zajednice, 
kao i lobiranja drugih faktora u društvu, kako 
bi se smanjile nejednakosti i predrasude o 
drugom spolu. O.Š. Kalesija je tako primjenom 
tih znanja uspjela skrenuti pažnju javnosti na 
prisutnost ovog problema u svojoj zajednici. 
U našoj školi smo poduzeli i konkretne mjere 
kada je riječ o genderu. Jedna od njih jeste 
uvođenje školske sekcije o ljudskim pravima, 
u okviru koje ćemo obrađivati i teme vezane 
za gender / rodnu jedankost, promovirajući 
tako društvo lišeno svih diskriminacija i 
neravnopravnosti. 

Suad Hasanović, 
direktor O.Š. Kalesija

Komentari u~esnika/ca

BOSPO

BOSPO

Udruženje “Bosanski savjet za pomoć”, BOSPO Tuzla je nevladina organizacija osnovana još 
1995. godine s ciljem jačanja i unapređivanja civilnog društva u BiH, te promovisanja i zastupanja 
demokratije i ljudskih prava. 

Danas BOSPO i dalje svojim radom promovira u BiH građanski aktivizam i ljudska prava, kao 
osnove za izgradnju osjećaja sigurnosti i zdravog civilnog društva, što Udruženje BOSPO 
čini respektabilnom organizacijom među donatorima i veoma poželjnim partnerom u raznim 
projektima. 

Misija BOSPO-a je da obezbijedi mogućnosti za edukaciju, informiranje i učešće građana 
u stvaranju pozitivnih demokratskih promjena u zajednicama. Uvjereni smo da osnaživanjem 
pojedinca da preuzme odgovornost i inicijativu ujedno osnažujemo i društvo. 

Vizija BOSPO-a je civilno društvo koje svima pruža jednake mogućnosti i ohrabruje pojedince da 
kreiraju okruženje u kome žele da žive.

Osnovni ciljevi Udruženja su:

•	 Osnažiti neformalne građanske grupe, vladin i nevladin sektor obezbjeđujući obuku i 
podršku u cilju pokretanja demokratskih promjena.

•	 Pružiti podršku marginaliziranim grupama i zajednicama aktivnim uključivanjem u razvojne 
inicijative.

•	 Pokrenuti i podržati procese koji vode ka unapređenju kvaliteta  života građana

BOSPO






